
					এই পাতাটির মুদ্রণ সংশোধন করা প্রয়োজন। 
N) o আর্য্যাবর্ত্ত । ৩য় বর্ষ--- ২য় সংখ্যা ।
মন্ত্রীত্বে অভিষিক্ত হইয়াছিলেন। সুতরাং সৰ্ববিভাগে অভিনব ব্যক্তিসমাগমে রাজকার্য্য অভিনব প্রকারে পরিচালিত হইতে লাগিল ।
এই সময়ে ফরাসীরাজ্যের মহারাণী মেরি অন্তনেতের বিচিত্র লীলা জন সাধারণের চিত্তাকর্ষণ করিল। এক দিকে অন্নাভাবে ক্ষুৎপীড়িত মানবগণের মর্ম্মান্তিক আর্ত্তনাদ, অপর দিকে সেই সুন্দরীকুলদর্পহারিণী অষ্ট্ৰীয়ানন্দিনীর অযথা বিলাসপরিচর্য্যা ফরাসী চিত্তে অপরিসীম। ঘূণা, উৎপাদনা করিল। প্রকৃতিপুঞ্জের অভাব, অভিযোগ, সুখ, দুঃখ, শান্তি, অশান্তির প্রতি সমভাবে ঔদাসীন্য প্রদৰ্শন পূর্বক মেরি অন্তনেত অনন্ত বেশভূষায় অহরহ বর বপুর শোভা সম্পাদন করিতে লাগিলেন। ভাসোলিস ও ক্রিয়ানন ভবনে অহর্ণিশি। নৃত্যগীত, সান্ধ্যসম্মিলন প্রভৃতি অশেষবিধ আমোদ উৎসব চলিতে লাগিল । মহামহোপাধ্যায় বংশোদ্ভূত নরবৃষগণ রাজভবনের সেই সম্মিলনে-সেই উৎসবে যোগদান করিতে লাগিলেন। এদিকে কাউণ্ট ডি আর্ত্তয় প্রভৃতি সুহৃদ্বৰ্গসহ রাজ্ঞী রাজার অবিদ্যমানে গভীর নিশায় প্রাসাদশিখরে নিদাঘসমীরসেবনে চিত্তের প্রফুল্লতা সম্পাদনা করিতে লাগিলেন। প্যারিসবাসীরা সেই সমস্ত আমোদ উৎসবের তাৎপর্য্য উপলব্ধি করিতে অসমর্থ হইয়া রাজপরিবারবর্গের অশেষবিধ কুৎসা রটন এবং পথে ঘাটে গৃহে গৃহে সহস্ৰ সুখে সহস্র প্রকারে সেই সমস্ত ক্রিয়াকলাপের তীব্র সমালোচনা করিতে লাগিল। ইতোমধ্যে বিধির বিড়ম্বনায় রাজ্ঞীর দুর্ভাগ্য বশতঃ ঘটনাক্রমে হীরকহার প্রসঙ্গীর একটি অদ্ভুৎ ব্যাপারে সমগ্র প্যারিস নগরী আলোড়িত হইল। যদিও পরিশেষে বিচারসমিতি পালিয়ামেণ্ট হীরকহারবিষয়ক ঘটনাবলীতে রাজ্ঞীর নিৰ্দোষিত অবধারণ করিলেন, তথাপি উন্মত্ত ফরাসী জাতি তাহাতে পরিতৃপ্ত হইল না । তাহদের ধ্রুব বিশ্বাস জন্মিয়ছিল যে, হীরকহার প্রসঙ্গীয় ব্যাপারটি লীলাময়ী অন্তনেতের অনন্ত লীলার একটি দৃষ্টান্ত। ঘটনাটি এই ই-বোহেমার নামক প্যারিস নগরীর সুপ্রসিদ্ধ অলঙ্কারবিক্রেত রাজপরিবারবর্গের যাবতীয় অলঙ্কার নির্ম্মাণ করিতেন। তিনি বহু পরিশ্রমে ও অশেষ যত্নে একটি অপুর্ব্ব হীরক হার নির্ম্মাণ করিয়া বিক্রয়ার্থ রাজকীর সমীপে আনয়ন করেন। মূল্য ৬৪০০০ পাউণ্ড শুনিয়া রাণী হার ক্রয় করিতে অনিচ্ছা প্রকাশ করেন। অনন্তর বোহেমার হার বিক্রয়ের নিমিত্ত দেশ দেশান্তরে গমন করিলেন ; কিন্তু কোন ক্রমে কৃতকার্য্য হইলেন না । কিয়দিবস পরে মথি নায়ী সন্ত্রান্ত বংশীয় মহিলা বোহেমারসন্নিকটে আগমন










[image: ]

[image: ]

'https://bn.wikisource.org/w/index.php?title=পাতা:আর্য্যাবর্ত্ত_(তৃতীয়_বর্ষ_-_প্রথম_খণ্ড).pdf/১৫২&oldid=1594464' থেকে আনীত


					বিষয়শ্রেণী: 	মুদ্রণ সংশোধন করা হয়নি




				

			
			
		

		
			

		 এই পাতা শেষ সম্পাদিত হয়েছে ১৬:০৩টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

